
Аннотация. Мақолада Жисмоний тарбия машғулотларида спорт турларини 

моделлаштиришнинг мактаб ёшдаги болалар учун аҳамияти ҳақида маълумотлар 

келтирилган. 

THE IMPORTANCE OF MODELING SPORTS FOR SCHOOL-AGE CHILDREN IN 

PHYSICAL EDUCATION CLASSES. 

Abstract. The article provides information about the importance of modeling sports for 

school-age children in physical education classes. 

ЗНАЧЕНИЕ МОДЕЛИРОВАНИЯ СПОРТА ДЛЯ ДЕТЕЙ ШКОЛЬНОГО 

ВОЗРАСТА НА ЗАНЯТИЯХ ПО ФИЗИЧЕСКОМУ ВОСПИТАНИЮ. 

Аннотация. В статье представлена информация о значении моделирования спорта 

для детей школьного возраста на занятиях по физическому воспитанию. 

Ключевые слова: физическая культура, спорт, модель, тренировка, моделирование, 

физические характеристики, работоспособность, движение. 

 

Машғулот жараёнини самарали бошқариш, унда ҳар хил моделларни қўллаш билан 

боғлиқ. Спортга тайёргарлик жараёнида ва беллашувларда қатнашиш модел характерини 

ўрганишга, аниқлашга, ишлатишга ёрдам беради. Моделлаштириш ташкилотчиликда 

муҳим омил сифатида, спортчи тайёргарлигини режалаштиришда, исталган даражадаги 

ютуқларга эришишга имкониятлар яратишда, берилган вазифаларни тўғри ечишда, 

машқларда фойдали воситаларни тўғри ишлатишда муҳим аҳамиятга эга. “Модел” ва 

“моделлаштириш” – терминлари спорт назариясида ҳамда амалиётда муҳим ўрин 

эгаллайди.  

Масалан, илмий услубий адабиётларда, спорт ҳақидаги мақолаларда бу термин 60-

70 йилларга нисбатан деярли 20 марта кўп ишлатилади. Моделлаштиришда кундалик, 

босқичли назорат, бошқарув билан машқ жараёнидаги турли тизимларни тузилишини 

модел вазифаларига боғлаган ҳолда амалга оширилади. Модел қўшилган параметрлар сони, 

алоҳида параметрларнинг характерини ўзаро боғлиқлигини модел даражадарида 

аниқланади.  

Қўлланилаётган модел ҳаракат вақтини, унинг қўлланиш чегарасини, тартиб 

вақтини, ишни тугатишини ва алмаштиришни аниқлайди. Моделларни гуруҳлашда 

спортчилар ёки жамоаларнинг бирор спорт турида қатнашиши ҳисобга олинади ва 

уларнинг йиғиндиси асосида ўрганилади. Спорт амалиётида моделнинг учала 

даражасининг қўлланилиши кузатилади.  

Юқори даражадаги модел спорт тайёргарлигининг ва беллашувларда 

қатнашишининг умумий йўналишини таъминлайди. Спортчининг мусобақа фаолиятида ва 

машғулотлар бошқарувига замин яратади. Моделнинг умумлаштирувчи ва 

гуруҳлаштирувчи турларни ишлатишдаги эффекти айниқса, ҳали спорт чўққиларини 

эгалламаган ёшлар ёки катталарни тайёрлашдаги машғулотлар жараёнида жуда катта 

ахамиятга эгадир. Дунё миқёсидаги спортчилар тайёргарлигида, бундай моделларнинг 

маълум бир томонини назарда тутиш камдир. Қобилиятли спортчи ўзининг ҳар томонлама 

спорт техникасини эгаллашда, ёрқин қирраларини, ноёб қобилиятларини, чидамли 

иродасини кўрсатади. Модел босқичларини қайта ишлашдаги кўп йиллик тайёргарлигида, 

микроциклда, машғулотларда спорт маҳоратининг асосий қонунчилигини кўзда тутиш 

керак. Тайёргарлик даврида олий даражадаги спорт натижаларини кўрсатишда ўзига хос 

мослашиш имкониятларидан фойдаланиш керак. Олинган маълумотлар шуни кўрсатадики, 

спорт соҳасида модел шаклланишини қўллашда, спортнинг турлари, гуруҳлари, модел 

яратилишининг кўриниши, оширган малакасининг даражаси, спортчи тайёргарлиги, унинг 

ёши, жинси кабилар мос келиши керак. Жумладан, ота-она, мураббий ва ўқитувчилар 

соғлом кучли, эпчил, бир сўз билан айтганда баркамол авлод бўлиб етишишларни истайди. 

Бунинг учун болалар мунтазам равишда жисмоний тарбия ва спорт билан шуғулланишлари 

зарур. Болаларни жисмоний тарбия ва спорт билан шуғулланишлари уларда 30 га яқин 

жиҳатларни вужудга келтиради, такомиллаштиради ва уларни ҳар томонлама 

ривожланишга кўмаклашади. Жисмоний тарбия ва спорт билан мунтазам шуғулланган 

болалар танасида юқорида келиб чиқадиган ўзгаришларни инобатга олган ҳолда машҳур 

педагог А.С.Макаренконинг фикрига тўлиқ қўшилиш мумкин: “болаларнинг жисмоний 

тарбия ва спортга бўлган қизиқишлари, иштиёқларини барча чора-тадбирларни қўллаб 

рағбатлантириш лозим”. Бу масалада, алоҳида эътиборини мактаб ёшидагиларга қаратиш, 

мақсадга мувофиқ бўлади: Мактаб ёшидагиларга 7-8 ёшли биринчи синф болалари учун 

сузиш, чанғиларда юриш, конкиларда учиш тавсия этилади. Сузувчи ва эшкакчиларда 

танадаги деярли барча мушаклар фаол қатнашади. Бундай жараён болалар танасининг 

ривожланишига ижобий таъсир этади.  

Болаларнинг умумий ривожланиши учун ҳаракатли ўйинлардан фойдаланиш ўринли 

бўлади. 7-8 ёшли болаларга копток билан ўйнаш каттароқ ёшдагиларга эса, баскетбол 

ўйинини тавсия этса бўлади. 2-синф ва ундан юқори ёшдаги мактаб болаларига ёз ойларида 

енгил атлетиканинг дастлаб қисқа масофаларга югуриш, баландликка ва узунликка сакраш 

билан шуғулланишни тавсия этиш мумкин. Қиз болалар бадиий гимнастика билан 

шуғулланишлари маъқул деб топилади. Болаларни спортнинг қайси тури билан 

шуғулланиш масаласини шифокор ва мураббий билан маслаҳатлашиб ҳал қилиш керак. Ёш 

спортчиларга ҳафтасига 3 марта 1-2 соат давомида машғулотлар тавсия этилади. Танани 

толиқиш ва ўта зўриқишдан асраш керак, акс ҳолда турли касалликлар пайдо бўлади. Спорт 

билан шуғулланувчи мактаб болалари гигиеник қоидаларга қатъий риоя қилишлари шарт. 

Болаларни, таътил даврида саёхатга олиб чиқиш 3-5 кундан тортиб, 3-4 ҳафтагача ҳам 

фойдадан ҳоли эмас. Юқорида келтирилган маълумотларни асосида қуйидаги хулосага 

келса бўлади: Мактаб ёшидаги болалар учун жисмоний тарбия ва спорт билан меъёр 

даражада шуғулланиш учун моделлаштириш зарур. Жисмоний тарбия ва спорт билан 

шуғулланиш меъёр даражада олиб борилиши керак.  

Ҳамма мактаб болалари, саломатликни яхшилаш мақсадида жисмоний тарбия ва 

спорт билан шуғулланишлари зарур, моделлаштиришни ўз даражасини оширишда муҳим 

аҳамият касб этади. 

